
Aðalfundur KJALAR stéttarfélags starfs-
manna í almannaþjónustu var haldinn 
þann 20. mars 2007 að Þórsstíg 4, húsnæði 
Símenntunarmiðstöðvar Eyjafjarðar, 
SÍMEY og var hann í fjarsambandi við 
námsver á Dalvík, Siglufirði, Skagaströnd, 
Blönduósi, Hvammstanga og Borgarnesi. 
Fundarstjóri var á hverjum stað og kaffi-
veitingar á eftir. Fundurinn var nokkuð vel 
sóttur á hverjum stað fyrir sig. Misjafnar 
skoðanir voru á fyrirkomulaginu og fannst 
sumum að ekki ætti að gera þetta aftur. 
Stjórnin ákvað að þegar stjórnarkjör fer 
fram og kosið er í aðrar trúnaðarstöður 
verði haldinn trúnaðarmannafundur jafn-
framt og reynt að gera meira úr þeim 
fundi. En þess á milli verði notað fjar-
fundaform eða fundur haldinn miðsvæðis 
eins og gert var 2006 þegar fundað var á 
Blönduósi. 

Með skýrslu þessari er stjórnin að ljúka 
sínu kjörtímabili og hefur hún haldið sex 
fundi á starfsárinu. Stjórnina skipa: For-
maður Arna Jakobína Björnsdóttir, vara-
formaður Guðbjörg Antonsdóttir, gjald-
keri Hörður Þór Hjálmarsson, ritari Sól-
rún Anna Rafnsdóttir, meðstjórnendur  
eru Bára Garðarsdóttir, Jón S. Hansen  
og Peter Jones.  Varamenn: Halldóra  
Á. Heyden Gestsdóttir og Ingunn Jóhannes-

dóttir. Nokkrar breytingar verða á stjórn 
félagsins nú, en  Hörður Þór Hjálmarsson, 
Sólrún Anna Rafnsdóttir, Jón S. Hansen  
og Halldóra Á. Heyden Gestsdóttir sækj-           
ast ekki eftir endurkjöri. Þá lést Peter 
Jones 12. mars sl. 

Skrifstofan og félagsmenn
Starfsemi skrifstofu KJALAR er margþætt. 
Kjarasamningar eru undirbúnir og túlkaðir 
og fundað með félögum. Kjarninn í daglegu 
starfi skrifstofunnar er þó leiðsögn og 
upplýsingaþjónusta til félagsmanna varð-
andi kjarasamninga og réttindamál, enda 
er það hlutverk skrifstofu KJALAR að 
gæta hagsmuna félagsmanna og standa 
vörð um réttindi þeirra. Má þar nefna 

útreikninga á launum, upplýsingar um  
veikindarétt, skoða lífeyrisréttindi með 
félagsmönnum, sérstaklega þeirra sem eru 
í B-deild LSR og LSA vegna eftirmanns-
reglu og 95 ára reglu. Skrifstofan sér um  
greiðslur úr Fræðslusjóði KJALAR og 
annast  útleigu fyrir orlofssjóð KJALAR. 
Skrifstofan er opin frá kl. 10:00 til 16:00 en 
vinnutími starfsmanna er sveigjanlegur frá 
09:00 til 17:00. Formaður Arna Jakobína er 
í 100% starfi og auk hennar starfar Margrét 
Árnadóttir fulltrúi einnig í 100 % starfi. 

Nokkur mál sem félagið hefur komið 
að gagnvart vinnuveitendum:
* Komið á framfæri röngum launaút- 

reikningum þar sem á vantaði persónu-
álag og eingreiðslu samkvæmt kjara-
samningi Launanefndar sveitarfélaga. 

* Greiðsla vegna hlutaveikinda leiðrétt. 
* Gerð krafa um leiðréttingu 4 ár aftur í 

tímann á greiðslu 12 mín og 25 mín 
vegna vaktavinnu.

* Gerð krafa um greiðslu um gjaldfallið 
bakvaktafrí. 

Hringt í félagsmenn 
Haldnir hafa verið morgunverðarfundir 
sem fara þannig fram að hringt er í félags-
menn eftir úrtaki og 20 til 30 manns 
boðaðir á hvern fund. Á fundunum, sem 
standa í um einn og hálfan tíma er rætt um 
starfsemi félagsins, hvernig félagið standi 
sig, hvað sé vel gert og hvað megi betur 
fara. Félagsmönnum er boðið til morgun-
verðar meðan fundurinn stendur. Með 
þessu móti tekst skrifstofu og stjórn 
KJALAR að heyra frá breiðum hópi al-

mennra félagsmanna. Á liðnu ári voru 
haldnir fjórir slíkir fundir og var mikil 
ánægja með þá meðal félagsmanna. 
Haldnir voru morgunfundir í Borgarnesi, 
Akureyri og Dalvík. Á Blönduósi var aftur 
á móti fundað í hádeginu og boðið upp á 
súpu og brauð. Fundunum hefur verið vel 
tekið og vel sóttir. Þarna skapast mjög 
gagnlegar umræður og stjórnarmenn jafnt 
sem félagsmenn hagnast á þessu fyrir-
komulagi. 

KJARAMÁL
Kjarasamningar á almenna markaðinum 
eru í höfn og kom fram við gerð þeirra að 
Samtök atvinnulífsins (SA) hafa rætt við 
ríkisstjórnina og lagt fram ákveðnar kröf-
ur sem þeir telja að ríkið eigi að koma að. 
Ein af þessum kröfum, ef marka má 
ummæli framkvæmdastjóra SA, er að rík-
isstjórnin sjái til þess að opinberir starfs-
menn semji í sínum kjarasamningum á 
sömu nótum og almenni markaðurinn.  
Stjórn BSRB ályktaði um málið og segir í 
ályktun stjórnar: „Þessi krafa um forræðis-
vald atvinnurekenda er ósvífin og ólýð-
ræðisleg því hún byggir á því að hunsaðar 
verði kröfur sem fram koma frá hendi 
samtaka opinberra starfsmanna í kjara-
samningum þegar þeir losna í vor. Krafan 
er einnig ósvífin að því leyti að hún byggir 
á því að launakjör á þeim stofnunum sem 
búa við vaxandi manneklu vegna bágra 
kjara verði ekki leiðrétt eins og margoft 
hefur verið látið í veðri vaka af hálfu 
stjórnvalda að gert verði í komandi kjara-
samningum”. 

Stjórn KJALAR tók undir þessa ályktun 
og vekur sérstaka athygli á niðurlagi henn-
ar. Í þeirri umræðu sem hefur átt sér stað 
um launakjör opinberra starfsmanna á 
undanförnum dögum hafa verið tilteknar 

ákveðnar stéttir, eins og kennarar o.fl. Það 
er rétt að það þarf að taka á launamálum 
kennara, en það eru bara mun fleiri stéttir 
sem hafa alltof lág laun, svo lág að það 
fæst ekki fólk til að vinna á þeim launum 
sem í boði eru. Hér skal sérstaklega bent  
á ýmsar starfsstéttir innan grunnskólans 
s.s. skólaliða, stuðningsfulltrúa, skóla-
ritara og húsverði. Innan umönnunar- og 
heilbrigðisgeirans eru einnig láglauna-
hópar og svo eru stórir hópar kvenna sem 
vinna skrifstofustörf hjá ríkinu með alltof 
lág laun.

BSRB, BHM og KÍ gerðu sameiginlega 
launakönnun en því miður er ekki komin 
niðurstaða úr henni þegar þetta er skrif-
að. 

Starfsmenn ríkisins
Stofnanasamningar
Kjarasamningar ríkisstarfsmanna renna út 
30. apríl nk. Trúnaðarmenn og fulltrúar í 
samstarfsnefndum héldu vinnufund á Dal-
vík 5. til 7. mars 2008 og kusu samninga-
nefnd sem er þannig skipuð.

Arna Jakobína Björnsdóttir, formaður
Arnór Þorgeirsson, FSA
Guðrún Siglaugsdóttir, FSA 
Sigurbjörg Björnsdóttir 
Heilbrigðisstofnun Siglufjarðar
Sigurbjörg Haraldsdóttir 
Heilsugæslustöðinni á Akureyri 
Varamaður: Sólveig Hallgrímsdóttir, FSA.
Gerð voru drög að kröfugerð sem trún-

aðarmenn eru nú að ræða með sínum 
starfsfélögum. 

Þar er m.a. lögð áhersla á að gildistími 
á nýjum kjarasamningi verði frá 1. maí 
2008, launahækkanir taki tillit til væntinga 
um launamismun sem orðinn er gagnvart 
almenna vinnumarkaðinum, stefnt verði 

að aukningu kaupmáttar á samnings-
tímanum. Beðið er eftir niðurstöðu í launa-
könnun BSRB, BHM og KÍ til að sjá hver % 
munur er. Þá er rætt um styttingu vinnu-
vikunnar hjá vaktavinnufólki þ.e. að 80% 
vinna verði jafngild og 100 % í dag (32
vinnutímar á viku) og styttingu vinnu-
vikunnar um 20% almennt eftir að vissum 
lífaldri t.d. 60 ára er náð hjá sömu stofnun 
og starfsaldri t.d. 35 ára. Auka þarf svig-
rúm til þjálfunar og fræðslu trúnaðar-
manna og gera námskeiðahald og utanum-
hald þess skipulegra og markvissara. Rætt 
er um að búa til sjóð svo hægt sé að greiða 
laun til trúnaðarmanna, auka frekar launuð 
leyfi til náms og hækka framlag til Styrktar-
sjóðs BSRB til að hægt sé að hækka 
greiðslur vegna forvarna og heilsuverndar. 
Jafnframt til að hægt verði að auka greiðsl-
ur í veikindum eftir að rétti hjá vinnuveit-
enda lýkur. Þá er krafa um að fjölga leyfis-
dögum í fjarveru vegna veikinda barna og 
leyfi vegna aldraða foreldra. Áhersla er 
lögð á að hækka  stórhátíðarkaup og stór-
hátíðarálag, en erfitt er orðið að fá fólk til 
að vinna á stórhátíðardögum og ganga 
vaktir. 

Alls eru starfandi átta samstarfsnefndir 
við ríkisstofnanir og í þeim eiga sæti 
trúnaðarmenn og aðrir kjörnir fulltrúar 
félagsins og fulltrúar stofnananna. 

Starfsmenn sveitarfélaga
Kjarasamningur starfsmanna sveitarfélaga 
við Launanefnd sveitarfélaga, LN, gildir til 
30. nóvember 2008. LN hefur umboð allra 
sveitarfélaga sem félagsmenn KJALAR 
starfa hjá. Unnið hefur verið endurmat á 
þeim störfum sem fengu niðurstöðu í 
starfsmati 2004 og þar sem varð launa-
hækkun gilti hún frá 1. febrúar 2005. Alls 
voru það 38 störf sem breyttust. Endurmat 
hefur ekki farið fram á þeim störfum sem 
fengu sína fyrstu niðurstöðu í júlí 2006 en 
unnið er að undirbúningi þess. 

Kjarasamningar félagsins vegna tónlist-
arkennara, Norðurorku hf., Dalbæjar og 
við Hjallastefnu ehf. vegna leikskólans 
Hraunborgar á Bifröst gilda allir til 30. 
nóvember 2008 svo ljóst er að haustið  
og veturinn verður tileinkaður samninga-
gerð. Kjarasamningur vegna starfsmanna 
Orkuveitu Reykjavíkur sf. í Borgarbyggð 
rennur út 31. mars nk. 

ÚTGÁFU- OG 
UPPLÝSINGAMÁL
Fréttablöð 
Þrjú tölublöð af fréttabréfinu KJÖLFESTU 
voru gefin út á árinu 2007. Þar af var eitt 
tölublað eingöngu unnið fyrir orlofsnefnd 
þar sem kynnt var framboð nefndarinnar 
sumarið 2007. Eitt tölublað var svo til-
einkað aðalfundi og tengdu efni. Í þriðja 

Aðalfundur 2007.



tölublaði 2007 var viðhorfskönnun félags-
ins meðal félagsmanna gerð ítarleg skil 
ásamt framtíðarsýn félagsins, vetrarorlof-
smöguleikar voru kynntir  og vinnutíma-
bókin fylgdi með blaðinu. Ritnefnd skipa: 
Lára Ágústa Ólafsdóttir ritstjóri, Arna 
Jakobína Björnsdóttir, Ingibjörg Ásgeirs-
dóttir, Jón Hansen og Guðrún Freysteins-
dóttir. 

Vinnutímabók
Félagið gaf út vinnutímabók eins og mörg 
undanfarin ár og nýtur hún alltaf jafn-
mikilla vinsælda. Þar er að finna ýmsar 
upplýsingar um starfsemi félagsins og 
ábendingar um ýmis réttindi. Nýjum félög-
um er send bókin þegar þeir koma á  
félagaskrá. 

Heimasíða 
Heimasíða félagsins nýtur alltaf meiri og 
meiri vinsælda hjá félagsmönnum og eru 
allar ábendingar um það sem betur má 
fara vel þegnar. Það má segja að heima-
síðan sé skrifstofan sem opin er allan sól-
arhringinn. 

Unnið er að enn meiri sjálfvirkni í 
afgreiðslu á orlofsmöguleikum en á næst-
unni mun KJÖLUR taka upp nýtt tölvu-
kerfi sem gengur undir nafninu Hannibal 
og heldur utan um alla þætti orlofsmála 
hjá félaginu. Þetta er sama kerfi og BHM 
og KÍ hafa notað og  reynst vel. Um er að 
ræða kerfi sem styður við skilvirkari  
vinnsluleiðir fyrir félagsmenn og skrif- 
stofuna. Kerfið heldur utan um réttindi og 
forgangsröð félagsmanna við úthlutun 
orlofshúsa. Hannibal geymir síðan rétt-
indastöðu félagsmanna og sögu úthlutana. 
Stefnt er að því að opna kerfið þegar 
sumarúthlutun er lokið og verður það aug-
lýst síðar. 

Trúnaðarmenn  
/ trúnaðarmannaráð 
Þjálfunarnámskeið fyrir trúnaðarmenn var 
haldið  25. og 26. október sl. í Munaðarnesi. 
Mismunandi samskiptaleiðir voru skoðað-
ar, samskipti og samstarf rætt og hvernig 
tjáskipti þyrftu að vera svo allir skildu og 
vissu hvað hinn aðilinn væri að meina. 
Leiðbeinandi var Pétur Guðjónsson. Fjall-
að var um starfsemi og hlutverk KJALAR. 
Launaseðlar voru útskýrðir, farið yfir 
hvernig leita skuli í kjarasamningum o.fl. 
Ögmundur Jónasson formaður BSRB 
spjallaði við trúnaðarmenn um starfssemi 
BSRB sem og önnur samfélagsmál. 

Haldinn var fræðsludagur 5. febrúar s.l. 
Þar kynnti Einar Árnason hagfræðingur 
BSRB breytingar sem eru og verða á 
almannatryggingum, Ólafur Andrésson 
framkvæmdastjóri Styrktarsjóðs BSRB 
sagði frá starfsemi sjóðsins og einnig leit 
við hjá okkur Brynhildur Pétursdóttir 
starfsmaður Neytendasamtakanna og  
kynnti heimilisbókhald sem samtökin hafa 
verið að þróa. 

Stefnt er að trúnaðarmannakosningu í 
haust samkvæmt venju á 2ja ára fresti. 

Áfallasjóður KJALAR 
Sjóðsstjórn metur í hverju tilviki fyrir sig 
út frá félagslegum og fjárhagslegum að-
stæðum hvort og hve mikið hægt er að 
veita í styrki. Fyrir jólin 2007 voru styrkir 
veittir til Mæðrastyrksnefndar á Akureyri 
og Rauða krossdeilda í Borgarbyggð,  
Dalvík, Blönduósi og Siglufirði að upphæð 
alls kr. 140.000. Þetta er ekki réttindas-
jóður þar sem félagmenn ávinna sér rét-
tindi. 

Fræðslumál
Félagið vill að möguleikar félagsmanna til 
náms endurspegla þarfir þeirra og að  

félagsmenn þekki almennt vel til þeirra 
kosta sem bjóðast. Sí- og endurmenntun á 
að vera almenn meðal félagsmanna. Félag-
ið á að stuðla að því að menntunarmögu-
leikar bjóðist sem flestum. Allir félags-
menn eigi rétt til styrkja vegna náms. Gera 
þarf greining á þörfum félagsmann varð-
andi fræðslumál. Kynna skal með mark-
vissum hætti á heimasíðu og í annarri 
útgáfu á vegum félagsins rétt til styrkja.

Fræðslusjóður 
Samþykktar voru 170 umsóknir á árinu en 
6 hafnað þar sem þær uppfylltu ekki reglur 
sjóðsins. 

Hagnaður af rekstri sjóðsins nam 
rúmum 600 þús. króna og hrein eign hans 
í árslok 2007 nam samkvæmt efnahags-
reikningi um 26,5 milljónum króna. Alls 
voru greiddar kr. 7.562.148 í styrki og er 
því meðalstyrkur kr. 44.500 og hefur 
hækkað frá árinu á undan sem þá var kr. 
35.800. Námsstyrkir voru kr. 5.376.198 og 
ferðastyrkir vegna vinnustaðakynninga kr. 
2.185.950.

Jafnframt hefur sjóðsstjórn aukið 
hámarksfjárhæð úr 100.000 í 120.000 á 
hverjum tveimur árum. Frá 1. janúar 2008 
var ákveðið að styrkja lífsleikninámskeið 
án beinnar tengingar við starf, það er 50% 
af gjaldi, hámark árlega kr. 10.000. Í stjórn 
Fræðslusjóðsins eru: Arna Jakobína 
Björnsdóttir, Guðbjörg Antonsdóttir, Ing-
unn Jóhannesdóttir og til vara Gunnvör 
Karlsdóttir en hún flutti sig um set og 
hætti í félaginu og eru henni færðar bestu 
þakkir fyrir samstarfið.

Mannauðssjóður KJALAR 
Í janúar sl. skrifuð fulltrúar KJALAR og 
fulltrúar Launanefndar sveitarfélaga undir 
samkomulag um stofnun á Mannauðssjóði 
KJALAR. Markmið sjóðsins er að stofna 
og reka sameiginlegan starfsmenntunar-
sjóð á grundvelli kjarasamnings KJALAR 
stéttarfélags og Launanefndar sveitarfél-
aga, sbr. gr. 13.4.2 í kjarasamningi frá 29. 
maí 2005. Sjóðurinn starfar einnig á grund-
velli sambærilegra ákvæða í öðrum kjara-
samningum KJALAR. Sjóðurinn sinnir 
markmiðum sínum á sviði símenntunar og 
mannauðs með því að veita styrki til: a) 
sveitarfélaga, stofnana og vinnuveitenda 
sem greiða í sjóðinn, b) KJALAR stétta-
rfélags og c) verkefna sem sjóðsstjórn 
skipuleggur eða á aðkomu að. 

Umsóknir skulu sendar stjórn sjóðsins 
þar sem fram kemur lýsing á því verkefni 
sem sótt er um styrk til, skipulagi þess, 
efnisinntaki, áætlaðri framkvæmd, kostn-
aði, öðrum styrkjum og framlagi umsækj-
anda. Eingöngu starfsmenn sveitarfélaga, 
Norðurorku hf., Dalbæjar, Hraunborgar, 
Kirkjugarða Akureyrar eiga aðild. Sjóð-
urinn mun auglýsa eftir umsóknum eftir Myndir þessar sýna heimsóknir á heimasíðuna í þúsundum talið. 

páska og verður umsóknarfrestur til  
1. maí nk. 

Þróunar- og símenntunarsjóður 
Markmið sjóðsins er að auka möguleika 
stofnana ríkisins á að þróa starfssvið sitt 
þannig að það samræmist þeim kröfum 
sem gerðar eru til stofnana á hverjum tíma 
og efla símenntun félagsmanna sem eru í 
hlutaðeigandi stéttarfélögum með það 
fyrir augum að þeir séu færari um að 
takast á við sífellt fjölbreyttari verkefni. 
Sjóðurinn sinnir hlutverki sínu með því að 
veita styrki til fræðsluverkefna á sviði 
símenntunar sem eru í samræmi við mark-
mið hans til: a) ráðuneyta, stofnana og 
vinnuveitenda sem í sjóðinn greiða, b) 
hlutaðeigandi stéttarfélaga, c) verkefna 
sem sjóðsstjórn skipuleggur. 

Umsóknir skulu sendar stjórn sjóðsins 
þar sem fram kemur lýsing á því fræðslu-
verkefni sem sótt er um styrk til, skipulagi 
þess, efnisinntaki, áætlaðri framkvæmd, 
kostnaði, öðrum styrkjum og framlagi um-
sækjanda. Úthlutun úr sjóðnum skal fara 
fram a.m.k. ársfjórðungslega. Eingöngu 
ríkisstarfsmenn eiga aðild. 

Vísindasjóður KJALAR  
v/ tónlistarkennara 
Vísindasjóðurinn er eingöngu fyrir tónlist-
arskólakennara og veitir styrki til þróun-
arstarfs, rannsókna, námsgagnagerðar 
ásamt launa til framhaldsnáms. Til náms-
gagnagerðar var alls úthlutað kr. 600.000 
til tveggja umsækjenda. Útgáfa á útsetn-
ingu fyrir söng og píanó á íslenskum 
þjóðsöngvum og annars vegar til útgáfu á 
„Fingraborðsfræði“ og „Lestur af blaði“. 

Vísindasjóður KJALAR  
v/ háskólamanna 
Stjórnin úthlutar einu sinni á ári úr A - 
hluta og var hver styrkur fyrir 100% starf 
allt árið 2007 kr. 110.000. Alls sóttu 16 
félagsmenn um styrk og var þeim öllum 
úthlutað. 

Fræðslusetrið Starfsmennt
Fræðslusetrið Starfsmennt var stofnað 
haustið 2001 og þá var hleypt auknum 
krafti í fræðslustarf fyrir ríkisstarfsmenn. 
Aðild að setrinu eiga flestar stofnanir rík-
isins og geta félagar í 20 aðildarfélögum 
BSRB, alls yfir 7000 starfsmenn, nýtt sér 
þjónustuna. 

Öll námskeið Fræðslusetursins standa 
ríkisstarfsmönnum til boða endurgjalds-
laust. Mannauðssjóður KJALAR er að 
semja um sambærilegt aðgegni að nám-
skeiðum hjá Fræðslusetrinu Starfsmennt, 
sem bæjarstarfsmenn hafa áhuga á að 
sækja sér að kostnaðarlausu en hingað til 
hafa þeir sótt um gegn greiðslu námskeiðs-
gjalds sem Fræðslusjóður KJALAR hefur 
styrkt þau um. 

Orlofsmál
Eins og undanfarin ár var góð nýting á 
orlofshúsunum á árinu en Orlofssjóður 
KJALAR á 1 orlofshús og 2 orlofsíbúðir 
sem í boði eru allt árið. Um er að ræða 1 
hús í landi Efri -Reykja í Biskupstungum 
og 2 íbúðir í Reykjavík. Yfir sumartímann 
hafði sjóðurinn einnig til úthlutunar 3 hús 
í Munaðarnesi og 1 á Eiðum, en þau hús 
eru rekin af Orlofsheimilum BSRB. 

Ýmsir fleiri valkostir stóðu KJALAR 
félögum til boða yfir orlofstímabilið, bæði 
svokölluð skiptihús þar sem skipt var við 
önnur félög á húsum, en einnig hefur 
KJÖLUR tekið á leigu hús og íbúðir um 
allt land og erlendis til að hafa gott úrval 
að bjóða félagsmönnum. Þá hefur félagið 
samið um gistimiða fyrir félagsmenn á 
Edduhótelin og Fosshótelin á mjög góðu 
verði og hefur verið vaxandi eftirspurn 
eftir þeim. Að auki er boðið upp á afslátt-
armiða í Hvalfjarðargöngin sem hægt er 
að fá allan ársins hring á skrifstofu 
KJALAR. Loks skal þess getið að KJÖLUR 
bauð upp á 250 afsláttarmiða með Ice- 
landic Express og var eftirspurn eftir þeim 
gríðarlega mikil. Sumarhúsið Laxárlundur 
var selt í júlí byrjun 2007 á kr. 3.600.000. 
Stjórn hefur ákveðið að kaupa húsið í 
Vaðlaborgum, sem félagið hefur leigt, en 
ekki hefur verið gengið frá því ennþá þar 

Hluti fundarmanna á morgunverðarfundi á Dalvík.

Kvöldverður trúnaðarmanna í Munaðarnesi.

sem skiptingu á landi og fleiri atriði eru 
ófrágengin. 

Nánari upplýsingar og ítarefni er að 
finna í sérstöku orlofsblaði sem kom út í 
byrjun mars og sent var til allra félagsman-
na og jafnframt er allt um þetta efni að 
finna á www.kjolur.is. 

Orlofsnefndina skipa: Auður Kinberg, 
Áslaug Magnúsdóttir, Hannes Reynisson, 
Hörður Hjálmarsson, Liv G. Stefánsdóttir 
og Pétur Ásgeirsson.

BSRB 
Í janúar slitnaði upp úr viðræðum um 
málefni vaktavinnufólks milli BSRB og 
BHM annars vegar og ríkis og sveitar- 
félaga hins vegar. Þessar viðræður hafa 
staðið allar götur frá síðustu kjarasamn-

ingum en þá var gerð bókun þess efnis að 
farið yrði í saumana á málefnum vakta-
vinnufólks og leitað leiða til að gera  
vaktavinnu eftirsóknarverðari. 

Í tengslum við viðræðurnar var ráðist í 
kannanir á fyrirkomulagi vaktavinnu og 
kjörum vaktavinnufólks. Stöðugt erfiðara 
reynist að manna starfsemi innan al- 
mannaþjónustunnar sem eðli máls sam-
kvæmt þarf að reka allan sólarhringinn. 
Það viðhorf er almennt ríkjandi í þjóðfélag-
inu að þarna þurfi að koma verulegar 
úrbætur. Lögðu bandalögin áherslu á hærri 
laun og styttri vinnutíma til að gera störf 
vaktavinnufólks eftirsóknarverðari. 

Það olli öllum miklum vonbrigðum að 
ekki náðist samkomulag þar sem miklar 
vonir voru bundnar við að þessi vinna  
skilaði árangri. Vandinn er áfram fyrir 

hendi og því ljóst að kröfur okkar verða 
teknar upp í komandi kjaraviðræðum.

Formaður KJALAR á sæti í stjórn BSRB 
ásamt öllum formönnum aðildarfélaganna 
og í réttindanefnd BSRB ásamt fimm 
öðrum forystumönnum innan BSRB.  
Á aðalfundi BSRB í des. sl. var Arna 
Jakobína endurkjörin formaður stjórnar 
orlofsheimilasjóðs BSRB. Staða viðhalds 
er misjafnt milli hverfa og húsa. Stjórn 
stoppaði allar endurbætur á minni gerð 
húsa þannig að þau eru ennþá með 
eldavélahellum og gólf hafa ekki verið 
endurgerð. Áætlað að flest þeirra verið 
seld burt eða notuð  annað.

Unnið hefur verið að minniháttar 
viðhaldi, lagfæringar undir potta, lagfær-
ingar á gólfum í kjöllurum húsanna sem 
ekki er lokið og við að fúaverja húsin. 
Miklar kröfur eru á stjórnina um að gera 
breytingar á rekstrar- og eignarfyrirkomu-
lagi orlofsbyggða BSRB. Stjórn telur þetta 
vera mjög stórt mál sem þurfi að ræða í 
víðu samhengi því orlofsbyggðir BSRB eru 
eign BSRB og á þeim hvíla um 200.000.000  
skuld. Aðalfundurinn samþykkti að skipa 
Örnu Jakobínu, Árna Stefán formann SFR 
og Garðar Hilmarsson formann St.Rv. í 
starfshóp um framtíðarskipulag orlofs-
heimila BSRB og eiga niðurstöður að 
liggja fyrir 1. júní nk. 

Endurskoðunarákvæði kjarasamninga  
var á borði BSRB fyrir aðildarfélögin 2007. 
Þar var samið á grundvelli forsendu-
ákvæða ríkiskjarasamninganna. Í sam-
komulaginu er samið um 33 milljónir til 
styrkingar mannauðs á árinu, 16,5 millj. 
komu í hlut BSRB. Auglýst var eftir um-
sóknum í verkefni þessu skylt. KJÖLUR 
sótti um styrk til að halda námskeiðið  
„Ákvörðunartaka á grundvelli samstöðu“ 
fyrir trúnaðarmenn og fulltrúa í samstarfs-
nefndum KJALAR hjá ríkisstofnunum. 

Þessi mynd sýnir nýtingu á sumarhúsum yfir 18 vikna tímabil 20 maí til 24. september sumarið 2005. 

Brynhildur Baldursdóttir og Magnús Jóhannesson trúnaðarmenn með happdrættisvinninga 
Helgardvöl í Lyngási.

Reykjavík
Munaðarnes hús 21 36 37
Lyngás
Einarsstaðir
Eiðar
Súðavík
Ásar
Tröllagil 29
Vaðlaborgir
Danmörk
Minni Borgir
Rimatjörn Syðri-Reykir

378
378
126
63

126
35
42
77

126
91
63
77

1,582

378
335
95
41
87
21
34
70

112
86
63
77

1,400

Markmiðið var: Að efla og styrkja undir-
stöður fyrir ákvörðunartöku á grund-
velli stofnanasamninga / kjarasamnings, 
að efla trúnaðarmenn við að gefa leiðbein-
andi upplýsingar, að auka þekkingu á milli 
starfshópa. KJÖLUR fékk úthlutað kr. 
600.000.

Fjölskyldu- og styrktarsjóður 
opinberra starfsmanna 
/ Styrktarsjóður BSRB
Reglum um greiðslur Fjölskyldu- og styrk-
tarsjóðs BHM, BSRB og KÍ (FOS) í fæð-
ingarorlofi var breytt 1. júní 2007. Þá var 
horfið frá tekjutengdum greiðslum til 
mæðra og þess í stað greiddir fæðingar-
styrkir til foreldra. Styrkirnir eru jafnháir 
til karla og kvenna en hliðsjón höfð af 
starfshlutfalli. Breytingin varðar foreldra 
barna sem fæðst hafa eftir 1. júní. Í dag er 
greiðsla 170 þúsund krónur miðuð við 
100% starf. Í gildi verður að vera ráðning-
arsamningur við upphaf fæðingarorlofs. 
Hægt er að nálgast umsóknareyðublöð á 
heimasíðu sjóðsins www.fos.is.

Aðalfundur styrktarsjóðs var haldinn í 
nóvember sl. en rekstur hans gengur 
þokkalega. Þetta árið voru ekki gerðar 
miklar breytingar frá árinu áður. Sjóður-
inn hefur heimasíðu og er hún http://styrkt-
arsjodur.bsrb.is/ . Skrifstofa sjóðsins er í 
BSRB húsinu að Grettisgötu 89. Guðbjörg 
Antonsdóttir varaformaður KJALAR á sæti 
í  stjórn Styrktarsjóðs BSRB. Forstöðu-
maður sjóðanna er Ólafur Andrésson, sími 
525 8380 

Lokaorð
Í þessari ársskýrslu stjórnar KJALAR 2007- 
2008 er ýmist miðað við almanaksárið eða 
starfsár stjórnar sem starfar á milli aðal-
funda, það er frá 20. mars 2007 til 29. mars 
2008. Tölulegar upplýsingar úr bókahaldi 
og orlofsárið miðast við almanaksárið, en 
verkefna- upplýsingar miðast við starfsár 
stjórnar. 

Fjölmargir félagsmenn, sem of langt 
yrði upp að telja, hafa komið að verki og 
eru þeim öllum færðar bestu þakkir. 
Stjórnarmönnum, fulltrúum og trúnaðar-
mönnum þakka ég ánægjulegt samstarf og 
fyrir hönd félagsmanna færi ég starfs-
manni félagsins þakkir fyrir hans störf. 

Akureyri  í mars 2007 
Fyrir hönd stjórnar KJALAR 

Arna Jakobína Björnsdóttir, 
formaður

Rekstrartekjur

Félagsgjöld, i›gjöld og a›r­ar­ r­ek­str­ar­tek­jur­    25.664.559

Rekstrargjöld

Félagsgjöld og fr­amlög . . . . . . . . . . . . . . . . .  (6.280.057)

Fundahöld og félagsstar­f   . . . . . . . . . . . . . . .  (1.950.376)

Laun og launatengd gjöld . . . . . . . . . . . . . . .  (8.860.951)

Sk­r­fistofu- og stjór­nunar­k­ostna›ur­   . . . . . . .  (2.749.039)

Annar­ r­ek­str­ar­k­ostna›ur­ . . . . . . . . . . . . . . . .  (1.063.231)

Afsk­r­iftir­ . . . . . . . . . . . . . . . . . . . . . . . . . . . . .  (406.382)

  21.906.837

Rek­str­ar­hagna›ur­ (-tap)   . . . . . . . . . . . . . . . .  4.354.5235

Fjármunatekjur og (fjármagnsgjöld)   . . .  1.432.656

  (143.263) 

(Tap), hagna›ur    . . . . . . . . . . . . . . . . . . . . . .  5.643.916  

Rekstr a r eikningur Félagsjó›s ári› 2007

Rekstr a r eikningur Orlofssjó›s ári› 2007

Rekstrartekjur 

Or­lofssjó›si›gjöld og a›r­ar­ r­ek­str­ar­tek­jur­ . .  29.293.749

Rekstrargjöld

Rek­str­ar­k­ostna›ur­ Or­lofssjó›s   . . . . . . . . . . .  (20.327.820)

Félagsgjöld og fr­amlög . . . . . . . . . . . . . . . . .  (1.274.121)

Annar­ r­ek­str­ar­k­ostna›ur­ . . . . . . . . . . . . . . . .  (807.211)

Afsk­r­iftir­ . . . . . . . . . . . . . . . . . . . . . . . . . . . . .  (2.074.403)

  4.810.194

Rek­str­ar­hagna›ur­ (-tap)   . . . . . . . . . . . . . . . .  24.483.555

Fjármunatekjur og (fjármagnsgjöld)   . . .  4.967.104

Fjármagnsgjöld    . . . . . . . . . . . . . . . . .  (271.586)

(Tap), hagna›ur    . . . . . . . . . . . . . . . . . . . . . .  9.505.712 

Símanúmer KJALAR er  525 8383Símanúmer KJALAR er  525 8383

Til formanns:

Arna Jakobína Björnsdóttir, skrifstofa KJALAR 

Meðstjórnendur: 

Bára Garðarsdóttir, Heilbrigðisstofnuninni á Hvammstanga 

Guðbjörg Antonsdóttir, Dvalarheimilinu Dalbæ

Hulda G. Magnúsdóttir, bæjarskrifstofu Fjallabyggðar

Ingunn Jóhannesdóttir leikskólanum Varmalandi

Kristín Sigurðardóttir, Fasteignafélagi Akureyrar 

Sævar Herbertsson, Norðurorku hf. 

Varamenn:

Ingvar Kristinsson, ráðhúsi Dalvíkurbyggðar

Jórunn Guðsteinsdóttir, íþróttamannvirki Borgarbyggðar. 

Kosning um löggiltan endurskoðanda og skoðunarmenn:

Tilnefndur er Ragnar Jóhann Jónsson löggiltur endurskoðandi   

Deloitte hf. 

Skoðunarmenn: 

Vilborg Gautadóttir FSA og Sigurbjörg Haraldsdóttir HAK, 

Til vara: Halldóra Á. Heyden Gestsdóttir Heilbrigðisstofnunni á 

Blönduósi, og Hörður Þór Hjálmarsson, áhaldahúsi Fjallabyggðar.

Kosning í kjörstjórn:

Hanna Rósa Sveinsdóttir Minjasafninu á Akureyri 

Regína Reginsdóttir skrifstofu Dvalarheimilinu Hlíð Akureyri

Guðrún Hrönn Tómasdóttir leiksólanum Krílakot Dalvíkurbyggð

Til vara: Baldur Tómasson Ráðhúsi Borgarbyggðar

Kosning í stjórn Vinnudeilusjóðs:

Gjaldkeri sjálfkjörin

Vilborg Gautadóttir, rannsóknardeild FSA

Jón Hansen, Framkvæmdamiðstöð Akureyri.  

Til vara: Ingvar Páll Jóhannsdóttir, ráðhúsi Dalvíkurbyggðar. 

Tillögur sem koma frá 

kjörnefnd til kosningar 

stjórnar og varamanna 

KJALAR 2008 til 2011
Arna Jakobína Björnsdóttir.

Bára Garðarsdóttir. Guðbjörg Antonsdóttir.

Hulda G. Magnúsdóttir Ingunn Jóhannesdóttir.

Kristín Sigurðardóttir Sævar Herbertsson.

Ingvar Kristinsson. Jórunn Guðsteinsdóttir.

Stjórn KJALAR ákvað á fundi sínum 
11. mars 2008 að leggja eftirfarandi 
tillögur fyrir aðalfund til samþykktar.

Tillögur
1. Tillaga um félagsgjöld:

Stjórn KJALAR leggur til að félagsgjöld 
verði óbreytt frá því sem nú er þ.e.a.s. 
1% af öllum launum.

2. Tillaga um gjald í Vinnudeilusjóð:
Stjórn KJALAR leggur til að gjald í 

Vinnudeilusjóð verði 3% af félagsgjaldi 
að frádregnum gjöldum til BSRB.

3. Tillaga um gjald í Áfallasjóð:
Stjórn KJALAR leggur til að gjald í 
Áfallasjóð verði 0,5% af félagsgjaldi að 
frádregnum gjöldum til BSRB.

4. Tillaga um framlag úr Orlofssjóði:
Stjórn KJALAR leggur til að Orlofssjóður 
greiði 10% af orlofssjóðsgjöldum, að 
frádregnum gjöldum til BSRB til að 
mæta kostnaði af rekstri sjóðsins.

5. Tillaga um félagsgjald starfsmanna 
sem starfa á grundvelli laga um kjara-
samninga opinberra starfsmanna.

Stjórn KJALAR leggur til að þeim em-
bættismönnum sem starfa á grundvelli 
laga um kjarasamninga opinberra 
starfsmanna nr. 94/1986 og eru án 
kjarasamnings fái aðild að félaginu. 
Félagsgjald verði 2,11% sem skiptist í 
alla sjóði félagsins eftir ákvæðum þeirra 
þar um.

Tillögur stjórnar KJALAR

Trúnaðarmenn ríkisstarfsmanna undirbúa kröfugerð.

Sjóðstjórn setur reglur um hámarksfjár-
hæðir og skulu þær endurskoðaðar ár 
hvert.  Þær geta hæstar orðið sem hér 
segir yfir tveggja ára tímabil kr. 120.000 
(undantekning sjá lið b), sundurliðun sem 
hér segir:
a) Nám, námskeið hámark kr. 120.000 
b) Nám sem telst jafngilda skólavist í eitt  

skólaár og stundað er í launalausu leyfi 
eða því fylgir veruleg launaskerðingu 
hámark kr. 140.000

c) Ráðstefnur, námstefnur, kynnisferðir 
erlendis kr. 60.000

d) Tölvunámskeið þó tölvunotkun sé ekki 
hluti af starfi kr. 60.000

e)	Lífsleikninámskeið án beinnar tenging-
ar við starf, 50% af gjaldi, hámark ár-
lega kr. 10.000

Breyting tók gildi 1. janúar 2008
Greiðslur vegna aksturs geta aldrei 

verið hærri en einn fjórði af kílómetra- 
gjaldi sem Ferðakostnaðarnefnd ákvarðar 
að greiða skuli starfsmönnum ríkisins 
vegna afnota launagreiðanda af bifreið 
launamanns. Greiðslur vegna flugfargjalda 
í innanlandsflugi skal miða við lægstu 

almennu fargjöld sem í boði eru á við-
komandi flugleið. 

Sjóðstjórn getur ekki heimilað frávik 
frá hámarksfjárhæðum. Þó getur sjóðs-
stjórn heimilað færslu úthlutunar milli 
tveggja tímabila enda sé það nauðsynlegt 
vegna framvindu námsins. Þá hækkar há-
marksfjárhæð úthlutunar á yfirstandandi 
tímabili en kemur til samsvarandi skerð-
ingar á hámarksfjárhæð þess næsta. Ekki 
er heimilt að færa úthlutun á yfirstandandi 
tímabil, af því næsta, hafi það verið gert 
árið áður.

Hámarksfjárhæðir sem Fræðslusjóður KJALAR greiðir:

Í sorginni ómar eitt sumarblýtt lag,

þó er sólsetur, lífsdags þíns kveld.

Því er kveðjunnar stund, og við krjúpum í dag

í klökkva við minningareld.

Orð eru fátæk en innar þeim skín

það allt sem við fáum ei gleymt.

Allt sem við þáðum, öll samfylgd þín

á sér líf, er í hug okkar geymt.

Í góðvinahóp, þitt var gleðinnar mál

eins þó gustaði um hjarta þitt kalt.

Því hljómar nú voldugt og sorgblítt í sál 

eitt sólskinsljóð, - þökk fyrir allt.

                                                                      (B.B.)

Fallinn er frá félagi minn Peter Jones. Leið-

ir okkar Peters lágu fyrst saman 1992 

þegar við vorum kjörin til trúnaðar-

starfa fyrir STAK, ég sem formaður 

og hann í fulltrúaráð félagsins. Um 

haustið var hann síðan kosinn 

trúnaðarmaður félaga sinna hjá 

Hitaveitu Akureyrar nú Norður-

orku hf. og síðan endurkjörin á 2ja 

ára fresti og var trúnaðarmaður til 

dánardags. Á þessum árum gegndi 

hann mörgum trúnaðarstörfum fyrir 

STAK og síðar fyrir KJÖL stéttarfélag 

starfsmanna í almannaþjónustu. Hann 

sat í stjórn STAK frá 1995 og vara-

formaður frá 2001 - 2004, í stjórn Áfallasjóðs, 

í orlofsnefnd, fulltrúaráði, í samninganefnd bæði 

í samningum við Launanefnd sveitarfélaga og við Norð-

urorku hf., varamaður í stjórn Lífeyrissjóðs starfsmanna Akur-

eyrarbæjar jafnframt sem hann tók að sér ýmis önnur verkefni. 

Hann var oddviti norðurbandalags BSRB og sat á þingum 

BSRB frá 1994 fyrir hönd félagsins. Peter vann við sameiningu 

STAK við nokkur önnur BSRB félög og vék þá úr stjórn tíma-

bundið eða meðan starfsstjórn starfaði. Hann sat í stjórn 

KJALAR frá 2005 til dánardags. 

Peter var oft í hlutverki „liðsmannsins“ í samningalotum og 

námskeiðum, var óspar að segja okkur brandara og frægðar-

sögur af „Pekka“ vini sínum í Finnlandi. Peter var lagið að segja 

sögur og létta okkur lundina og var ágætur leikari. Hann var 

ekki í vandræðum með að taka að sér eldamennsku á vinnu-

fundum og vék sér aldrei undan verki. Og hann skipulagði árs-

hátíð og þá varð metaðsókn. Peter leysti af á skrifstofu félags-

ins í sumarfríi og var alltaf reiðubúinn að leggja 

félaginu lið. 

Peter bar velferð félagsmanna ávallt 

fyrir brjósti og vann af drengskap og 

dugnaði fyrir bættum kjörum þeirra. 

Hann var trygglyndur og var ávallt 

tilbúinn að aðstoða ef á þurfti að 

halda. Það var gott að leita til hans. 

Hann gerði miklar kröfur til sín en 

var ávallt sanngjarn gagnvart félög-

um sínum. Hans verður sárt saknað 

í hópnum. 

Fyrir hönd KJALAR stéttarfélags 

eru Peter færðar miklar þakkir fyrir 

hans góðu störf í þágu félagsins, minn-

ing hans mun lifa. Ég er þakklát fyrir að 

hafa kynnst Peter og eiga hann að félaga 

og vini. Margréti konu hans, börnum þeirra 

og fjölskyldu sendi ég innilegar samúðarkveðjur.

Arna Jakobína Björnsdóttir,

formaður KJALAR 

Minning

Peter Jones
Fæddur­ 26. janúar­ 1953  - Dáinn 11. mar­s 2008

Var­ jar­ðsunginn fr­á Ak­ur­eyr­ar­k­ir­k­ju þr­iðjudaginn 18. mar­s 2008

                                                                      (B.B.)

Fallinn er frá félagi minn Peter Jones. Leið-

ir okkar Peters lágu fyrst saman 1992 

þegar við vorum kjörin til trúnaðar-

STAK og síðar fyrir KJÖL stéttarfélag 

starfsmanna í almannaþjónustu. Hann 

sat í stjórn STAK frá 1995 og vara-

formaður frá 2001 - 2004, í stjórn Áfallasjóðs, 

í orlofsnefnd, fulltrúaráði, í samninganefnd bæði 

ins í sumarfríi og var alltaf reiðubúinn að leggja 

félaginu lið. 

Peter bar velferð félagsmanna ávallt 

fyrir brjósti og vann af drengskap og 

dugnaði fyrir bættum kjörum þeirra. 

Hann var trygglyndur og var ávallt 

tilbúinn að aðstoða ef á þurfti að 

eru Peter færðar miklar þakkir fyrir 

hans góðu störf í þágu félagsins, minn-

ing hans mun lifa. Ég er þakklát fyrir að 

hafa kynnst Peter og eiga hann að félaga 

og vini. Margréti konu hans, börnum þeirra 

og fjölskyldu sendi ég innilegar samúðarkveðjur.



•  11  •

Nafn:
Þorbjörg Ásgeirsdóttir

Starf og vinnustaður:
Forstöðufreyja Menntasmiðjunnar á 

Akureyri, sem staðsett er í Rósenborg.

Hvað er langt síðan þú byrjaðir í þessu 
starfi?

Ég byrjaði í þessu starfi árið 2001

Í hverju fellst starfið?  
Starfið mitt er mjög fjölbreytt, sem 

hentar mér mjög vel.  Menntasmiðjan 
býður uppá tvær mismunandi “smiðjur” á 
ári þ.e. menntasmiðju kvenna og mennta-
smiðju unga fólksins. Smiðjurnar eru nám 
sem byggt er á hugmyndafræði lýðhá-
skóla. Nemandahóparnir eru litlir og vinna 
nemendur og kennarar mjög náið saman, 
þannig að hver nemandi fái sem mest út úr 
náminu. Sjálfsstyrking er rauði þráðurinn í 
þessu námi og markmiðið að auka lífs-
hæfni og þ.a.l. lífsgæði nemendanna. Nám-
ið í Menntasmiðjunni hentar vel fólki sem 
er að takast á við breytingar og þar stíga 
margir sín fyrstu skref í átt að nýjum 
sigrum í námi, störfum og/eða í einka-
lífinu.

Auk þess að skipuleggja þessar smiðjur 
og kenna í þeim, sinni ég ýmsu samstarfi 
innan og utan bæjarkerfisins. Þátttaka í 

samvinnuverkefnum á vegum Evrópusam-
bandsins er skemmtilegur hluti starfsins 
og ómetanlegt hvað ég hef kynnst mörgu 
frábæru fólki í gegnum þau verkefni.

Samskipti , kennsla og skipulagning eru 
sennilega stærstu þættirnir í þessu starfi, 
sem er eitt það skemmtilegasta sem ég hef 
haft um ævina.

Hver eru helstu áhugamál þín? 
Um helgar nýt ég þess t.d. að hafa 

góðan tíma til að matreiða góðan mat sem 
síðan er snæddur með sérvöldu víni í 
góðum félagsskap. Lestur og kvikmyndir 
eru líka ofarlega á vinsældalistanum og 
svo ýmislegt skapandi s.s. fatahönnun og 
fatasaumur. 

Hefur þú einhverjar ábendingar til 
félagsmanna? 

Ég sótti nýverið um dvöl í íbúðinni í 
Kaupmannahöfn og vona svo sannarlega 
að það gagni eftir. Mér finnst frábært að 
eiga möguleika á þessu. 

Áttu ekki einhverja góða matarupp-
skrift sem þú ert tilbúinn að deila með 
okkur?

Ég er dálítið hrifin að indverskum mat 
og læt þessa uppskrift hér fylgja, af for-
rétti eða smárétti en í hann má í rauninni 
nota hvaða grænmeti sem er.

Í dagsins önn

Bhajis
(4 skammtar)

2 laukar, afhýddir og skornir 

í þunnar sneiðar

175 g  kjúklingabaunamjöl

1 cm fersk engiferrót, saxað fínt

1/2 tsk chili duft

1/2  tsk turmeric

Klípa af muldum coriander fræjum

50 g  ferskt coriander, fínt saxað

Grænmetisolía til djúpsteikingar

Salt

Blandið saman í stór­a sk­ál: lauk­, 
k­júk­lingabaunamjöli, engifer­, chili 
dufti, tur­mer­ic, cor­iander­ fr­æjum og 
smá salti. Hellið vatni saman við í 
litlum sk­ömmtum þangað til k­omið 
er­ þyk­k­t deig.
Hitið olíuna í djúpsteik­ingar­potti, 
wok­ potti eða stór­um þyk­k­botna 
potti. Notið málmsk­eið til að setja 
litla sk­ammta af deiginu út í olíuna 
og steik­ið í 3-4 mínútur­ eða þar­ til 
or­ðið gullinbr­únt á litinn. 
Tak­ið uppúr­ olíunni og setjið á 
þer­r­ipappír til að losna við mestu 
olíuna.

Ég býð alltaf Mango Chutney með 
þessum rétti.
 
                       Verði ykkur að góðu.

Þorbjörg Ásgeirsdóttir.



Aðalfundur KJALAR 
verður haldinn laugardaginn 29. mars 2008 

í sal veitingastaðarins Friðriks V. Kaupvangstræti 6 Akureyri 

og hefst fundurinn kl. 13.00 

Dagskrá:
1. Stjórn félagsins gefur skýrslu um starfsemi félagsins á síðastliðnu ári.

2. Lagðir fram til úrskurðar endurskoðaðir reikningar félagsins fyrir síðastliðið ár.

3. Stjórnarkjör.

4. Kosinn löggiltur endurskoðandi félagsreikninga, tveir skoðunarmenn og tveir til vara.

5. Kosnir þrír menn í kjörstjórn og varamenn.

6. Ákveðið árgjald félagsmanna og skipting þess milli sjóða.

7. Tekin fyrir málefni Fræðslusjóðs skv. reglum sjóðsins.

8. Tekin fyrir málfeni Vinnudeilusjóðs, skv. reglugerð sjóðsins.

9. Samþykkt fjárhagsáætlun næsta árs.

10. Önnur mál.

10a. Dregið í happdrætti sem verður á fundinum

Akureyri 7. mars 2008 

Stjórn KJALAR 


